
GOUVÈNÈ CUOMO ANONSE 27.9 MILYON DOLA POU AMELYORASYON 

ENFRASTRIKTI TREN AK WAF  
 

Pwojè yo pral amelyore sekirite tren epi ogmante konpetitivite ekonomik 
 

Finansman-an soti nan 21.1 milya dola plan transpò eta-a 
 

Aprann plis epi aplike pou finansman isit la 

 
Jodi-a, Gouvènè Cuomo anonse ke 27.9 milyon dola finansman leta disponib pou 
prezève epi amelyore sèvis tren ak waf nan pi gwo sikui komès ak pasaje toupatou nan 
Eta Nouyòk. Finansman sa-a gen 21.1 milya dola k’ap soti nan Plan transpò Eta-a ki 
anba Pwogram asistans pasaje ak kagezon tren Gouvènè-a. Pwogram la bay sipò pou 
pwojè tren ak waf e pral amelyore sekirite, redui blokis, ogmante kapasite operasyon, 
fasilite devlòpman ekonomik rejyonal la epi rann li pi konpetitif.  
 
“Finansmans sa-a pral amelyore epi redui blokis sou rout nou yo, li pral bay ekonomi 
nou yon boustè pou li ka vini pi konpetitif epi ankouraje kwasans,” Gouvènè Cuomo te 
deklare. “Envestisman sa yo n’ap fè nan enfrastrikti pral ede nou fè Nouyòk vin pi fò epi 
pi vèt; sa pral fè li vin yon lidè.”  
 
Yo pral seleksyone pwojè ki jwen finansman nan Pwogram asistans pasaje ak kagezon 
tren nan yon pwosesis apwovizyònman konpetitif epi note yo sou de kritè ki etabli, 
tankou yon analiz pri ak benefis, jan yo respekte plan devlopman ekonomik rejyonal yo 
epi si yo konpatib ak lòt envestisman prive ak piblik. Aktivite pwojè ki elijib yo gen: 
reyabilitasyon ray ak pon, lakou, konstriksyon tèminal ak kloti, eliminasyon tout sa ki 
bare espas nesesè yo, waf, konstriksyon kè ak klwazon, fouy ak lòt pwojè ki amelyore 
konpetitivite ekonomik.  
 
Matthew J. Driscoll, Komisyonè Depatman Transpò Eta Nouyòk la (New York 
State Department of Transportation), te deklare: “Pwojè ki amelyore konpetitivite 
ekonomik yo, ranplase transpò pa kamyon, epi amelyore kalite lè n’ap respire se de 
envestisman ki bon. Pwogram sa-a pral amelyore sekirite tren, ogmante kapasite 
kagezon epi soutni kreyasyon djòb.” 
 
Depatman Transpò Eta Nouyòk la pral kontinye aksepte aplikasyon pou opòtinite 
finansman sa yo jiska 4 novanm 2016. Wap ka jwenn enfòmasyon ak aplikasyon la-a: 
https://www.dot.ny.gov/railgrants. 

